
Umsögn um frumvarp um breytingu á lögum nr. 116/2006 um stjórn fiskveiða (orkuskipti) 
537. mál.

Samtök smærri útgerða fagna þeirri breytingu á lögum nr. 116/2006 (orkuskipti) sem hér er 
kynnt. Samtökin telja að að með því að heimila stækkun úr 30 brúttótonnum í 45 brúttótonn 
sé innleiddur hvati til að útgerðir krókaaflamarksbáta fari í nauðsynleg orkuskipti. Samtökin 
telja þó að eðlilegast og einfaldast hefði verið að fjarlægja brúttótonnahámark úr lögum nr. 
116/2006 enda er ekki miðað við brúttótonnahámark í öðrum útgerðarflokkum. Samtökin 
taka þannig undir með þeim skipaverkfræðingum sem skrifuðu umsagnir um málið á 
samráðsgátt 31.8.2022. Með því að fjarlægja brúttótonnahámarkið úr lögum mætti gefa 
útgerðum frelsi til að láta hanna skip sín eins og best hentar að teknu tilliti til öryggis og 
þæginda starfsmanna og nauðsynlegra orkuskipta.

Eins og fram kom í umsögn SSÚ um málið í Samráðsgátt stjórnvalda þá styðja samtökin þá 
stefnu að draga úr notkun mengandi orkugjafa hjá krókaaflamarksbátum. Þær hugmyndir 
sem hér eru kynntar varðandi krókaaflamarksbáta varða þó eingöngu stærstu bátana, sem 
eru nú við hámarksstærð. Þarna er enginn hvati fyrir eigendur 12, 13 og 14 metra báta (og 
minni)til að breyta bátunum á nauðsynlegan hátt til að taka t.d. rafhlöðu um borð. Einnig má 
ítreka efasemdir um að nauðsynlegir innviðir séu til staðar um allt land til þess að veita 
raforkuna sem til þarf.

Auk þess teljum við hjá SSÚ að aukið veiðarfærafrelsi krókaleyfisbáta myndi skila miklum 
sparnaði í olíunotkun og þar af leiðandi minni útblæstri og minni kostnaði. Þannig gætu 
útgerðir skipt um veiðarfæri eins og hentar hverri árstíð til þess að veiða nær landi og með 
minni keyrslu og samsvarandi minni brennslu á olíu.

Virðingarfyllst,

Örvar Marteinsson, formaður


